VENDIM
Nr. 18, daté 4.4.2023

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj kryetare;
Fiona Papajorgji  anétare;
Elsa Toska anétare;
Sonila Bejtja anétare;
Sandér Beci anétar;
Ilir Toska anétar;
Genti Ibrahimi anétar;

Marsida Xhaferllari anétare,

me sekretare Belma Lleshi, né datén 4.4.2023 mori né shqyrtim né seancé plenare mbi bazé té
dokumenteve ¢éshtjen nr. 3 (H) 2022 té Regjistrit Themeltar, qé u pérket:

KERKUESE: Shogéria Hydroenergy sh.p.k.

SUBJEKT I INTERESUAR:

Shogéria “Euro-Al” sh.p.k.

OBJEKTTI: Shfuqizimi i vendimit nr. 00-2022-1353 (253), daté 20.6.2022, t¢ Kolegjit Civil té
Gjykatés sé Larté, si i papajtueshém me Kushtetutén e Republikés sé Shqipérisé.

BAZA LIGJORE: Nenet 42, 131, pika 1, shkronja “f” dhe 134, pika 1, shkronja “1’, té
Kushtetutés sé Republikés sé Shqipérisé; neni 6 i Konventés Evropiane pér té Drejtat e Njeriut;
nenet 27 e vijues t€ ligjit nr. 8577, daté 10.2.2000, “Pér organizimin dhe funksionimin e Gjykatés
Kushtetuese té Republikés sé¢ Shqipérisé”, té ndryshuar (g nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Marsida Xhaferllari, mori né shqyrtim pretendimet me shkrim té
kérkueses, e cila ka kérkuar pranimin e kérkesés, konstatoi mungesén e parashtrimeve té subjektit té
interesuar, si dhe diskutoi ¢éshtjen né térési,

VEREN
I
Rrethanat e ¢éshtjes

1. Kérkuesja éshté shoqéri tregtare me pérgjegjési té kufizuar dhe ka objekt té veprimtarisé sé saj
financimin, projektimin, ndértimin, vénien né puné, administrimin dhe mirémbajtjen e HEC-eve, si
dhe prodhimin, transmetimin dhe shitjen e energjisé elektrike. Fillimisht, ajo pérbéhej nga dy ortaké,
shoqgéria “Euro-Al” sh.p.k. dhe shoqéria “Energy Solution” sh.p.k. Pas blerjes sé¢ disa kuotave nga
shoqéria “Sol” sh.p.k., kérkuesja pérbéhet nga shoqéria “Sol” sh.p.k. dhe shoqgéria “Euro-Al” sh.p.k.

2. Asambleja e Ortakéve ka marré disa vendime pér shitblerjen e kuotave dhe pjesémarrjen né
kapitalin e shoqérisé. Né datén 13.3.2017 kérkuesja ka depozituar né Qendrén Kombétare té Biznesit
procesverbalin e mbledhjes sé Asamblesé s¢ Ortakéve té datés 24.2.2017, pér stabilizimin e situatés
financiare té shoqérisé, duke zmadhuar kapitalin e shogérisé me njé shumé prej 9.000.000 eurosh, si
dhe raportin e ekspertit pér zmadhimin e kapitalit. Me kéto akte kané ndryshuar kuotat e
pjesémarrjes sé ortakéve. Konkretisht, kuotat e shoqérisé “Euro-Al” sh.p.k. nga 25% ka shkuar né
3.96%, ndérsa kuotat e shoqérisé “Sol” sh.p.k. nga 75% kané shkuar né 96.04%.



3. Duke mos gené dakord me kété vendimmarrje dhe me pretendimin se nuk ishin respektuar
pércaktimet e nenit 13 té statutit t€ shoqérisé, shoqéria “Euro-Al” sh.p.k. ka ngritur padi né gjykaté,
me objekt rivendosjen e sé drejtés sé interesit té ligjshém té cenuar, ndalimin e cenimit té sé drejtés
s¢ kuotés sé kapitalit, si dhe shpérblimin e démit té shkaktuar. Gjykata e Rrethit Gjyqésor Tirané, me
vendimin nr. 10029, daté 27.11.2017, ka vendosur nxjerrjen e ¢éshtjes jashté juridiksionit gjyqésor.
Vendimi éshté 1éné né fuqi nga Kolegji Civil i Gjykatés sé Larté me vendimin nr. 00-2018-407, daté
25.1.2018.

4. N€ vijim, shoqéria “Euro-Al” sh.p.k. ka ngritur edhe njé padi tjetér, me objekt shfuqizimin si té
pavlefshém té vendimit t€ Asamblesé sé Ortakéve té datés 24.2.2017 dhe kthimin e paléve né
gjendjen e méparshme. Gjykata e Rrethit Gjyqésor Tirané, me vendimin nr. 8104, daté 8.10.2018, ka
vendosur sérish nxjerrjen e ¢éshtjes jashté juridiksionit gjyqésor. Ndaj kétij vendimi nuk rezulton té
jeté béré ankim.

5. Shogéria “Euro-Al” sh.p.k. ka ngritur pérséri padi né Gjykatén e Rrethit Gjyqgésor Tirané, me
objekt interpretimin e kontratés sé themelimit t€ shoqérisé té lidhur ndérmjet saj dhe kérkueses,
shfuqizimin e vendimit té mbledhjes sé Asamblesé sé Ortakéve té datés 24.2.2017, si njé akt
absolutisht 1 pavlefshém, kthimin né gjendjen e méparshme té kapitalit né shoqéri, si dhe
shpérblimin e démit té shkaktuar. Edhe né kété rast, Gjykata e Rrethit Gjyqésor Tirané, me
vendimin nr. 800, daté 18.2.2022, ka vendosur nxjerrjen jashté juridiksionit gjygésor té ¢éshtjes, duke
arsyetuar se, nisur nga pércaktimet statutore dhe kontraktore, palét, me vullnetin e tyre té liré, kané
zgjedhur zgjidhjen e konflikteve népérmjet procedurés sé arbitrazhit. Kundér kétij vendimi ka béré
ankim té vecanté shoqéria “Euro-Al” sh.p.k. dhe kundérankim kérkuesja. Kolegji Civil i Gjykatés sé
Larté, me vendimin nr. 00-2022-953 (214), daté 6.6.2022, ka vendosur lénien né fuqi t€ vendimit té
Gjykatés sé Rrethit Gjyqésor Tirané.

6. Mé pas, shoqéria “Euro-Al” sh.p.k., bazuar né nenet 494, 496, 497 dhe 498 té¢ Kodit té
Procedurés Civile (KPC), ka paraqitur kérkesé pér rishikimin e vendimit nr. 00-2018-407, daté
25.1.2018 té Kolegjit Civil té Gjykatés sé¢ Larté, me t€ cilin ishte vendosur Iénia né fuqi e vendimit nr.
10029, daté 27.11.2017 té Gjykatés sé Rrethit Gjyqésor Tirané pér nxjerrjen e ¢éshtjes jashté
juridiksionit gjyqésor. Ajo ka paragitur si shkak rishikimi faktin se dispozitat ligjore qé parashikonin
dhe rregullonin krijimin dhe funksionimin e arbitrazhit jané shfuqizuar dhe gendra “Medart” qé
duhet té kryente procedurén e arbitrazhit, nuk funksionon prej vitit 2017. Sipas saj, bazuar né pikén
22.4 té nenit 22 té kontratés sé koncesionit, sé cilés i referohet edhe neni 28 i statutit té kérkueses,
zgjidhja e mosmarréveshjeve pérmes procedurés sé arbitrazhit éshté e zbatueshme vetém nése nuk
bie ndesh me ndonjé rrethané, fakt ose ngjarje qé e bén t€ pamundur ekzekutimin e saj. Pér
rrjedhojé, mosmarréveshja i pérket juridiksionit gjyqésor.

7. Kolegji Civil 1 Gjykatés sé Larté (Gpykata ¢ Larté), me vendimin nr. 00-2022-1353 (253), daté
20.6.2022, ka vendosur pranimin e kérkesés pér rishikim, prishjen e vendimit nr. 00-2018-407, daté
25.1.2018 t&é Gjykatés sé Larté dhe vendimit nr. 10029, daté 27.11.2017 té Gjykatés sé Rrethit
Gjyqgésor Tirané, duke urdhéruar dérgimin e ¢éshtjes prané késaj té fundit pér vazhdimin e gjykimit.
Sipas Gjykatés sé Larté, kérkesa pér rishikim plotéson kushtet e parashikuara nga neni 494 1 KPC-sé,
pér faktin se prej shumé vitesh gendra “Medart” nuk ushtron mé veprimtaring e saj.

8. Né datén 7.11.2022 kérkuesja i éshté drejtuar Gjykatés Kushtetuese (Gjykata) me ankim
kushtetues individual, duke kérkuar shfuqizimin e vendimit té¢ Gjykatés sé Larté pér pranimin e
kérkesés pér rishikim. Kolegji i Gjykatés, me vendimin e datés 16.12.2022, ka vendosur kalimin e
¢éshtjes pér shqyrtim né seancé plenare mbi bazé té¢ dokumenteve.

9. Pas paragqitjes s¢ ankimit kushtetues, Gjykata e Rrethit Gjyqésor Tirané, bazuar né kérkesén e
paraqitur nga subjekti i interesuar, shoqéria “Euro-Al” sh.p.k., me vendimin nr. 559, daté 14.2.2023,
ka vendosur pushimin e gjykimit té ¢éshtjes. Vendimi nuk éshté ankimuar nga asnjé prej paléve.

Pretendimet né Gjykatén Kushtetuese

10. Kérkuesja, né ményré té pérmbledhur, ka parashtruar se vendimi i kundérshtuar i ka cenuar:

10.1 Parimin e kontradiktoritetit, 1¢ drejtén e mbrojtjes dhe 1 drejtén pér t'n dégnar, pasi Gjykata e Larté
nuk e ka njoftuar pér kérkesén pér rishikim té paraqitur nga subjekti i1 interesuar. Pér pasojé, asaj 1
éshté mohuar e drejta pér t'u shprehur dhe kundérshtuar shkaqget e kérkesés pér rishikim.

10.2 Parimin e sigurisé juridike, pasi ai éshté né kundérshtim me arsyetimin dhe konkluzionet e
vendimit nr. 00-2022-953 (214), daté 6.6.2022 té veté Gjykatés sé Larté, me té njéjtat palé dhe objekt,
me té cilin éshté vendosur lénia né fuqi e vendimit pér nxjerrjen e ¢éshtjes jashté juridiksionit
gjyqésor.

11. Subjekti i interesuar, shoqéria “Euro-Al” sh.p.k, nuk ka paraqitur prapésime, megjithése
éshté njoftuar rregullisht nga Gjykata.

III
Vlerésimi i Gjykatés Kushtetuese

A. Pér legjitimimin e kérkuesit

12. Céshtja e legjitimimit (locus standi) éshté njé ndér aspektet kryesore qé lidhet me inicimin e njé
procesi kushtetues. Sipas neneve 131, pika 1, shkronja “f” dhe 134, pika 1, shkronja “i” dhe pika 2,
t€¢ Kushtetutés, si dhe nenit 71 t€ ligjit nr. 8577/2000, ¢do individ, person fizik ose juridik, subjekt i
sé¢ drejtés private dhe publike, mund té véré né lévizje Gjykatén pér gjykimin pérfundimtar té
ankesave kundér ¢do akti té pushtetit publik ose vendimi gjyqésor qé cenon té drejtat dhe lirité
themelore té garantuara né Kushtetuté. Ankimi kushtetues individual, né ¢do rast, duhet té plotésojé
edhe kriteret kumulative té nenit 71/a té ligjit nr. 8577/2000, qé lidhen me shterimin e mjeteve
juridike, afatin e paraqitjes sé kérkesés, pasojat negative té pésuara né ményré té drejtpérdrejté e
reale, mundésiné pér rivendosjen e sé drejtés sé shkelur, si dhe rregullimet e veganta ligjore té
shqyrtimit paraprak té kérkesés.

13. Né lidhje me legjitimimin ratione personae, né jurisprudencén kushtetuese éshté pohuar se
individi, person fizik ose juridik, si njé prej subjekteve té kushtézuara, kur kundérshton procesin
ligjor, ka detyrimin té provojé se né ¢‘ményré éshté prekur né té drejtat e tij kushtetuese si pasojé e
parregullsisé sé kétij procesi. Interesi i tij pér té€ vepruar duhet té jeté i sigurt, i drejtpérdrejté dhe
vetjak, dhe ai duhet t€ konsistojé tek e drejta e shkelur dhe te démi real 1 shkaktuar (shib vendimin nr.
12, daté 10.3.2016 & Gyykatés Kushtetuese).

14. Né ¢éshtjen konkrete, Gjykata véren se kérkuesja ka gené palé né procesin gjyqésor né té cilin
éshté dhéné vendimi gjyqésor nr. 00-2022-1353 (253), daté 20.6.2022 i Gjykatés sé Larté, 1
kundérshtuar prej saj. Me ané té kétij vendimi, Gjykata e Larté ka pranuar kérkesén pér rishikim,
duke prishur vendimet gjyqésore t&€ méparshme pér nxjerrjen e ¢é€shtjes jashté juridiksionit gjyqésor
dhe duke urdhéruar vazhdimin e gjykimit né shkallé té paré. Ndérkohé qé ankimi kushtetues ishte né
shqyrtim e sipér, Gjykata e Rrethit Gjyqésor Tirané, me vendimin nr. 559, daté 14.2.2023, ka
pushuar gjykimin, bazuar né kérkesén e subjektit t€ interesuar (padités né até gjykim) dhe me
pélgimin e kérkueses (e paditur né até gjykim). Vendimi 1 pushimit nuk éshté ankimuar nga asnjé prej
paléve dhe sekretaria gjygésore ka véné shénimin se ka marré formé t€ preré né datén 15.3.2023. Kjo
do té thoté se né kohén e shqyrtimit té ankimit kushtetues individual, né gjykatat e juridiksionit té
zakonshém nuk ka njé proces gjyqésor qé po shqyrton sérish té drejtén ose interesin e ligjshém té
kérkueses, qé me vendim gjyqésor pérfundimtar ishte nxjerré jashté juridiksionit gjyqgésor.

15. Kérkuesja, e pyetur nga Gjykata, parashtroi me shkrim se kjo rrethané e re nuk ndikon né
shqyrtimin e ankimit kushtetues. Sipas saj, vendimi i kundérshtuar 1 Gjykatés sé Larté éshté ende né
fuqi dhe nuk pajtohet me Kushtetutén pér shkaqet e paragitura né kérkesé.



16. Né kéto rrethana, Gjykata véren se objekt 1 gjykimit kushtetues éshté vendimi i Gjykatés sé
Larté qé ka vendosur pranimin e kérkesés pér rishikim, i cili 1 hapi rrugén juridiksionit gjyqésor té
zakonshém. Edhe pse gjykata e shkallés sé paré ka vendosur pushimin e gjykimit né até juridiksion,
vendimi 1 pushimit, né bazé té dispozitave ligjore procedurale, éshté vendim jopérfundimtar dhe nuk
pérbén pengesé pér ringritjen e padisé né té ardhmen (nenet 127 dhe 300 té¢ KPC-sé€), duke e béré né
kété ményré té zbatueshém vendimin e kundérshtuar té Gijykatés sé Larté. Pér rrjedhojé, Gjykata
vleréson se kérkuesja ka interes té drejtpérdrejté né ¢éshtjen kushtetuese té parashtruar, ndaj ajo
legjitimohet ratione personae.

17. Pér sa 1 takon kriterit pér shterimin e myeteve juridike efektive, sipas neneve 131, pika 1, shkronja
“f” dhe 134, pika 1, shkronja “1”, t¢ Kushtetutés, individi mund t’i drejtohet Gjykatés me ankim
kushtetues individual, vetém pasi té keté shteruar té gjitha mjetet juridike pér mbrojtjen e té drejtave
kushtetuese qé€ ai pretendon se i jané cenuar (shib vendimet nr. 35, daté 1.11.2021; nr. 33, daté 1.11.2021
t¢ Gyykatés Kushtetuese). Pér sa i takon kundérshtimit té€ procesit té rishikimit, Gjykata ka pohuar se
duke gené se ai €shté mjet 1 jashtézakonshém dhe vendimi i Gjykatés sé Larté éshté pérfundimtar,
kérkuesi nuk ka mjet tjetér pér té€ goditur vendimin qé ka pranuar kérkesén pér rishikim (shib vendimet
nr. 5, daté 1.3.2018; nr. 18, daté 23.4.2013, t¢ Gjykatés Kushtetuese). Pér pasojé, Gjykata ¢mon se né rastin
konkret plotésohet edhe kriteri i shterimit t€ mjeteve juridike efektive né dispozicion.

18. Lidhur me legjitimimin ratione temporis, neni 71/a, pika 1, shkronja “b”, i ligjit nr. 8577,/2000
ka parashikuar afatin 4-mujor nga konstatimi i cenimit pér paraqgitjen e ankimit kushtetues individual.
Gjykata, né rastet e kundérshtimit t€ vendimeve gjyqésore, ka llogaritur afatin 4-mujor, duke filluar
nga data e dhénies sé vendimit nga gjykata qé ka pérfunduar procesin gjyqésor, nése kérkuesi nuk
provon né nivel kushtetues se ka marré dijeni né njé daté t€ ndryshme (shib vendimet nr. 14, daté
21.6.2022; nr. 12, daté 24.5.2022 té Gyykatés Kushtetuese).

19. Né rastin konkret, Gjykata konstaton se kérkuesja 1 éshté drejtuar asaj né datén 7.11.2022,
ndérsa vendimi i kundérshtuar éshté dhéné nga Gjykata e Larté né datén 20.6.2022. Kérkuesja 1 ka
bashkéngjitur ankimit kushtetues edhe njé shkresé té kancelarit t&¢ Gjykatés sé¢ Larté, sipas sé cilés
vendimi i kundérshtuar éshté pérgatitur pér publikim né datén 19.9.2022 dhe éshté béré i
aksesueshém pér palét né fagen e internetit né datén 1.11.2022. Pér rrjedhojé, Gjykata vleréson se
kérkuesja legjitimohet ratione temporis, pasi kérkesa éshté paraqgitur brenda afatit ligjor 4-mujor.

20. Né drejtim té legjitimimit ratione materiae, kérkuesja pretendon se vendimi i kundérshtuar i ka
cenuar t€ drejtén pér proces té rregullt ligior né aspektet e kontradiktoritetit, sé drejtés sé mbroijtjes
dhe sé drejtés pér t'u dégjuar, si dhe parimit t€ sigurisé juridike, t€ garantuara respektivisht nga nenet
4 dhe 42 té Kushtetutés. Kéto pretendime hyjné né juridiksionin dhe kompetencén e Gjykatés, ndaj
né vijim do té analizohet bazueshméria e tyre né themel.

B. Pér themelin e pretendimeve

B.1. Pér cenimin e parimit té kontradiktoritetit, sé drejtés s¢ mbrojtjes dhe sé drejtés pér t'u dégjnar

21. Kérkuesja pretendon se Gjykata e Larté nuk e ka njoftuar pér kérkesén pér rishikim té
paraqitur nga subjekti i interesuar, ndaj ajo nuk ka marré dijeni pér gjykimin e zhvilluar. Né kété
ményré, ajo nuk ka pasur mundési té paraqesé argumentet, faktet dhe provat kundér késaj kérkese,
duke iu cenuar e drejta pér t'u dégjuar dhe parimet e kontradiktoritetit dhe té sigurisé juridike.

22. Subjekti 1 interesuar, shoqéria “Euro-Al” sh.p.k., nuk ka paraqitur prapésime, por ka
informuar Gjykatén népérmjet postés elektronike se nuk do té vazhdojé mé rrugén gjyqésore dhe se
do té ndjeké procedurat e arbitrazhit.

23. Neni 42 i Kushtetutés parashikon se kushdo, pér mbrojtjen e té drejtave, lirive dhe interesave
té tij kushtetues dhe ligjoré ose né rastin e akuzave té ngritura kundér tij, ka té drejtén e njé gjykimi
té drejté dhe publik brenda njé afati t€ arsyeshém nga njé gjykaté e pavarur dhe e paanshme e caktuar
me ligj.

24. Né jurisprudencén kushtetuese pér procesin e rregullt, Gjykata éshté shprehur se disa
standarde kushtetuese jané té lidhura nga piképamja organike dhe funksionale me njéra-tjetrén, né



ményré té tillé qé cenimi 1 njérit ndikon né ményré té pashmangshme né cenimin e standardeve té
tiera. E drejta pér t’u njoftuar pér té marré pjesé né gjykim u paraprin té drejtave té tjera, pasi nése
pala ndérgjyqése nuk njoftohet pér datén dhe orén e seancés, ajo detyrimisht do té gjendet né
pamundési objektive pér té€ ushtruar té drejtat q€ i garantohen né kuadrin e njé procesi té rregullt
ligior. Nga ana tjetér, kjo e drejté krijon t€ njéjtat mundési pér té paraqitur prova dhe argumente né
mbrojtje té interesave vetjaké né raport me palén kundérshtare (shib vendimet nr. 5, daté 9.2.2023; nr.
22, daté 29.9.2022; nr. 8, daté 23.2.2021 t¢ Gjykatés Kushtetuese).

25. Lidhur me kérkesat pér rishikim, Gjykata ka vlerésuar se rifillimi 1 procesit gjyqésor nga e
para, pas njé periudhe té caktuar kohe nga marrja formé té preré e vendimit, pa u dhéné mundési té
barabarta paléve pér t€ shprehur e mbrojtur pretendimet e tyre, del haptazi jashté kufijve té€ procesit
té rregullt. Cdo prové e paragitur nga pala, qé pretendon se mund té ¢ojé né rihapjen e procesit
gjyqgésor, duhet t'i nénshtrohet shqyrtimit sipas parimit t€ kontradiktoritetit, duke i dhéné mundési
palés tjetér té shprehé pretendimet e saj, sepse ajo nuk mund té privohet arbitrarisht nga e drejta qé 1
éshté njohur me vendim té formés sé preré té gjykatave. Né raste t€ tilla, standardi minimal qé duhet
'l garantohet palés respektive, éshté shansi 1 barabarté pér t€ qené e pranishme né njé proces ku do
té€ shqyrtohet pozita e saj juridike (shzh vendimin nr. 17, daté 18.7.2005 & Gyykatés Kushtetuese). KPC-ja e
pércakton kérkesén pér rishikim si mjet ankimi, ndérsa nuk e pérjashton Gjykatén e Larté nga
detyrimi pér t’ia njoftuar kété kérkesé palés tjetér. E drejta e palés pér t'u njoftuar pér argumentet e
faktet e parashtruara né ankimin e palés tjetér, éshté pjesé e sé drejtés sé individit pér njé proces té
rregullt népérmjet sé cilés atij i krijohet mundésia té pérgatisé mbrojtjen e vet e té parashtrojé
argumentet ndaj pretendimeve té palés tjetér (shzh vendimin nr. 5, daté 26.1.2007 t¢ Gjykatés Kushtetuese).
Sipas Gjykatés, kemi cenim té sé drejtés kushtetuese pér njé proces té rregullt gjyqésor, né rastet kur
kérkesa pér rishikim nuk i dérgohet palés tjetér dhe kur ajo nuk thirret pér t'u dégjuar né Gjykatén e
Larté (shib vendimet nr. 5, daté 26.1.2007; nr. 8, daté 2.5.2006; nr. 17, daté 18.7.2005 t& Gjykatés
Kushtetuese).

26. Gjykata véren se kérkesat kushtetuese té procesit té rregullt ligjor jané reflektuar né pérmbajtje
té KPC-sé, e cila e pércakton kérkesén pér rishikim si njé prej mjeteve pér t'u ankuar ndaj vendimeve
té gjykatave (neni 442). Cdo akt ankimi u njoftohet paléve sipas rregullave té parashikuara né kreun
IV té titullit VI té pjesés I té kétij kodi, pér njoftimet e thirrjet né gjykaté (men: 447). Kérkesa pér
rishikim paraqitet para gjykatés sé shkallés sé paré qé ka dhéné vendimin, por né rast se vendimi
éshté ankimuar né gjykatat mé té larta, kompetente éshté gjykata mé e larté qé ka shqyrtuar ¢éshtjen
né themel. Gjykata kompetente pér shqyrtimin e kérkesés pér rishikim gjykon sipas rregullave té
zbatueshme pér até shkallé gjykimi (weni 497, pika T). Shqyrtimi i ¢éshtjes né Gjykatén e Larté, si
rregull, béhet mbi bazé t€ dokumenteve né dhomé késhillimi. Gjyqtari relator i caktuar me short
vendos datén dhe orén pér shqyrtimin e ¢éshtjes né dhomé késhillimi né pérputhje me rregullat e
planifikimit té gjykimit té parashikuara né ligj. Sekretaria e Gjykatés sé Larté shpall listat e shqyrtimit
té rekurseve té paktén 15 dité pérpara datés sé shqyrtimit. Njoftimi pér ditén, orén, si dhe pérbérjen
e trupit gjykues qé shqyrton rekursin béhet me shpallje né ambientet e Gjykatés sé Larté, si dhe né
fagen e saj té internetit dhe me njoftim individual, kur palét ose pérfagésuesit e tyre kané 1éné té
dhénat e tyre elektronike t€ kontaktit né shkallét e tjera t€ gjykimit (neni 482, pikat 1-3).

27. Né ¢éshtjen konkrete, Gjykata konstaton se Gjykata e Larté nuk rezulton t1 keté komunikuar
kérkueses kérkesén pér rishikim té paraqitur nga subjekti i interesuar, por €shté mjaftuar vetém me
njoftimin e kohés sé shqyrtimit té késaj kérkese népérmjet shpalljes né ambientet e saj dhe né faqen e
internetit. Duke mos marré njoftim pér aktin e ankimit “kérkesé pér rishikim”, njoftimi pér kohén e
shqyrtimit té€ tij ka mbetur formal, pasi kérkuesja efektivisht ka qené né pamundési té paraqesé
prova, fakte dhe argumente pér ¢éshtjen né gjykim.

28. Pér sa mé sipér, Gjykata vleréson se Gjykata e Larté ka vendosur prishjen e vendimit té
formés sé preré vetém mbi bazén e pretendimeve té€ subjektit té interesuar, té parashtruara né
kérkesén pér rishikim, pa dégjuar pretendimet e kérkueses, e cila éshté véné né pozité té



pafavorshme né raport me palén tjetér. Né kété ményré, kérkuesja, duke mos u njoftuar pér
paraqgitjen e kérkesés pér rishikim dhe shkaqet e paragitura né té, éshté véné né pamundési té
paragesé pretendimet e saj, ndaj Gjykata ¢gmon se €shté 1 bazuar pretendimi pér cenimin e sé drejtés
pér proces té rregullt ligior né aspektet e sé drejtés sé mbrojtjes, sé drejtés pér t'u dégjuar dhe parimit
té kontradiktoritetit.

29. Né kushtet kur vendimi gjyqésor i kundérshtuar duhet shfuqizuar, pasi éshté rrjedhojé e njé
procesi jo té rregullt ligjor, Gjykata vleréson té mos té ndalet né analizimin e pretendimit tjetér té
kérkueses pér cenimin e parimit té sigurisé juridike, pér sa kohé qé ¢éshtja do té rishqgyrtohet nga
Gjykata e Larté, e cila, né zbatim t€ rolit subsidiar t€ saj, duhet té shprehet edhe pér kété pretendim.

30. N¢é pérfundim, Gjykata vleréson se kérkesa éshté e bazuar sipas arsyetimit t€ mésipérm té kétij
vendimi, ndaj dhe duhet té pranohet.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131, pika 1, shkronja
“f” dhe 134, pika 1, shkronja “1”, t&¢ Kushtetutés, si dhe neneve 72 e vijuese té ligjit nr. 8577, daté
10.2.2000, “Pér organizimin dhe funksionimin e Gjykatés Kushtetuese té Republikés sé Shqipérisé”,
té ndryshuar, njézéri,

VENDOSI:

1. Pranimin e kérkesés.

2. Shfuqizimin e vendimit nr. 00-2022-1353 (253), daté 20.6.2022 té Kolegjit Civil té Gjykatés sé
Larté, si té papajtueshém me Kushtetutén e Republikés sé Shqipérisé.

3. Dérgimin e ¢éshtjes pér rigjykim né Gjykatén e Larté.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 4.4.2023.
Shpallur mé 28.4.2023.

Kryetare: Holta Zagaj,
Anétaré: Elsa Toska, Fiona Papajorgji, Ilir Toska, Sandér Beci, Sonila Bejtja, Marsida Xhaferllari,
Genti Ibrahimi



